
Bhavabandhamuktyashtakam

ப⁴வப³ந்த⁴முக்த்யஷ்டகம்

ஏகம் த்³விதீயரஹிதம் ஸத³பா³தி⁴தம் ச
ஸச்சித்ஸ்வரூபமிதி யச்ச்²ருதிஶீர்ஷபூகை:³ ।
ஜேகீ³யதே ஸகலலோகவிவர்தபூ⁴தம்
தத்³பா⁴வயாமி ஸததம் ப⁴வப³ந்த⁴முக்த்யை ॥ 1॥
அந்நாஸுமாநஸமுக²ப்ரக்ரு’தீஞ்ஜகா³த³
கோஶாந்ச்²ருதிர்யத³வபோ³த⁴க்ரு’தேऽத்ர பஞ்ச ।
ஸர்வாந்தரம் ப்⁴ரு’கு³முநிப்ரவரேண த்³ரு’ஷ்டம்
தத்³பா⁴வயாமி ஸததம் ப⁴வப³ந்த⁴முக்த்யை ॥ 2॥
ஆநாஶகேந தபஸா ப³ஹுத³க்ஷிணேந
யஜ்ஞேந தா³நநிசயாச்ச்²ருதிபாட²தஶ்ச ।
இச்ச²ந்தி வேத்துமிஹ யத்³த⁴ரணீஸுராக்³ர்யா-
ஸ்தத்³பா⁴வயாமி ஸததம் ப⁴வப³ந்த⁴முக்த்யை ॥ 3॥
கஶ்சித்³விபஶ்சிதி³ஹ ஸம்ஸ்ரு’திஸௌக்²யவாஞ்சா²ம்
ஸந்த்யஜ்ய ஸத்³கு³ருமுபேத்ய க்ரு’பாபயோऽப்³தி⁴ம் ।
விஜ்ஞாய தத்³வசநத: க²லு மோத³தே ய-
த்தத்³பா⁴வயாமி ஸததம் ப⁴வப³ந்த⁴முக்த்யை ॥ 4॥
ப்ராணாந்நியம்ய து மநோ ஹ்ரு’த³யாரவிந்தே³
ப்⁴ரூக³ஹ்வரே ஶிரஸி வா ப்ரணிதா⁴ய ஸம்யக் ।
த்⁴யாயந்தி யத்பரகு³ரோர்வசநாநுஸாரா-
த்தத்³பா⁴வயாமி ஸததம் ப⁴வப³ந்த⁴முக்த்யை ॥ 5॥
யஜ்ஜாக்³ரதா³தி³ஸமயே த்⁴ரு’தவிஶ்வமுக்²ய-
நாமாதநோதி ப³ஹிரந்தரவஸ்துஸேவாம் ।
ஸுப்தாவபோ³த⁴ஸஹிதஸ்ய ஸுக²ஸ்ய போ⁴க்த்ரு’

தத்³பா⁴வயாமி ஸததம் ப⁴வப³ந்த⁴முக்த்யை ॥ 6॥

வாகா³த³ய:ஸ்வவிஷயேஷு சரந்தி யேந
ஸஞ்சோதி³தா: ப்ரபு⁴வரேண யதா²ஸுப்⁴ரு’த்யா: ।
தத்ஸர்வகார்யகரணவ்யவஹாரஸாக்ஷி
ஸஞ்சிந்தயாமி ஸததம் ப⁴வப³ந்த⁴முக்த்யை ॥ 7॥
ஸம்ந்யஸ்ய கர்மநிசயம் ச தத³ங்க³பூ⁴தம்
ஸூத்ரம் ஶிகா²ம் ச புநரப்யப³லாதி³ராக³ம் ।
போ³தா⁴ய யஸ்ய யததே பரிஶுத்³த⁴சித்த-
ஸ்தத்³பா⁴வயாமி ஸததம் ப⁴வப³ந்த⁴முக்த்யை ॥ 8॥
பத்³யாஷ்டகம் பட²தி யோऽர்த²விபோ³த⁴பூர்வம்
ஸஞ்சிந்தயந்நநுதி³நம் ப்ரதிபாத்³யவஸ்தும் ।
ப⁴க்த்யா யுத: கலுஷதூ³ரநிஜாந்தரங்க³-
ஸ்தஸ்யாசிராத்³தி⁴ ப⁴விதா ப⁴வப³ந்த⁴முக்தி:॥ 9॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசிதம் ப⁴வப³ந்த⁴முக்த்யஷ்டகம் ஸம்பூர்ணம் ।

